GEMENG / INFO

Enrolés de Force

10 JOER SCHONN ...

Den 19. Juni 2011 gouf bei der Kierch
hei zu Biekerich d'Plaz vun den ,En-
rolés de Force” ageweit. Sécherlich e
ganz groussen Dag an der Geschicht
vun der Biekericher Gemeng.

Des Plaz gouf op Initiativ vun der
Amicale des Enrolés de Force — Sekt-
joun Biekerich-Ell-Réiden an d'Liewe
geruff fir un all d’Leit aus der Ge-
meng ze erénneren déi am Zweete
Weltkrich zwangsrekrutéiert goufen.

Am Juni 2011 gouf an der Biekericher
Gemeng eng ganz Woch organiseiert
fir un den Zweete Weltkrich ze erén-
neren dien iwwer 553 Millioune Leit
d‘Liewe kascht hat,

dése schrecklichen a fuerchtbare
Krich, dee Misar, Leed an Trauer iw-
wer Létzebuerg an d'ganz Welt bru-
echt hat.

D'Letzebuerger Land gouf vum daitschen Okkupant
hannerhaltig iwwerfalen, seng Bierger gepisakt a
seng Jugend an eng verhaassten Uniform gestach,
fir si dann an e Krich ze schécken, deen hiren nit
war!

Jugendlicher vun 20 Joer, déi nach Kanner waren ...
erniddrigt, gepisakt, gedemutigt, gequalt a geschlo-
en. E groussen Deel vun hinne gouf un d'Front ge-
schleeft, wou déi meescht d'Waffe gehait hunn, fir
sech dann a Gefaangeschaft eréemzefannen wou si
laang Méint bei Keelt, Honger a permanentem Ver-
laangeren no doheem an onmeénschliche Verhalt-
nisser hu musse probéieren ze iwwerliewen, fir déi
doheem villaicht erém ze gesinn, déi hinnen dach
esou léif waren.

Dat war a kuerze Wierder wat de Krich fir eis Let-
zebuerger Meedercher a Jongen geheescht huet, a
mir vun der Amicale des Enrdlés de Force setzen eis
an ,Widder d'Vergiessen®, fir dass dat wat deemools
geschitt war, nit vergiess gett a sech ni widderhuele
soll.

Eise gréisste Projet dee mer ugepaakt hunn, war an
eisen drai Gemengen eng Plaz vun den Zwangsre-
krutéierten ze kreéieren, eng Plaz wou en Denkmal
oder Mahnmal un de Crime vun der Zwangsrekru-
téierung erénnert, eng Plaz wou eis Nofolgergene-
ratiounen sech vernaipen a sech zur Eréennerung
versammelen.

Am Oktober 2010 gouf zu Ell déi éischt Plaz ageweit,
an ab Januar 2011 hu mer dann zesummen mat der

Biekericher Gemeng de Projet hei bei
der Kierch ugefaangen. Am Juni war
et dunn souwait an d'Woch vun der
Eréennerung zu Biekerich kount age-
laut ginn.

No der Ouverture mat engem Vernis-
sage vun interessanten Ausstellun-
gen an engem Referat vum Historiker
Steve Kayser um Freidig de 17. Juni
2011, dem Nationalkongress vun der
Federatioun, an der Virféierung vum
Film“ EMIL" um Sameschdig den 18.
Juni, ass dann den 19. Juni de grous-
sen Dag koum vun der Aweiung vun
der Plaz mat hirem Monument zu Eie-
ren vun den Zwangsrekrutéierten aus
der Gemeng, déi énner dem Nazijoch
gelidden hunn.

D'Monument gouf konzipéiert vum

Artist Marcel Bombardella vun Téi-
teng, dee begeeschtert war sain Talent an de Kader
vun der Erénnerung kénnen ze setzen, well seng
Mamm selwer zwangsrekrutéiert gi war.

D'Monument ass eng Konstruktioun aus Stol, Mate-
rial dat dem Létzebuerger Land e groussen Deel vu
sengem Raichtum ginn huet.

Déi 8 ronn Scheiwen an der Base vum Monument
representéieren déi 8 Joer vu 1920-1927 déi vun de
Preisen gemustert goufen.

An der Métt vun désen 8 Scheiwen e Spot , deen,
d'éiwig Liicht duerstellt an och d’Monument all Nu-
echt beliicht.

Déi 8 héich stole Stief mat hiren Inoxkapp stelle Leit duer, déi vu verschiddene Plazen hirkoum sinn, fir sech
dann op enger zentraler Plaz wait ewech vun doheem ze begéinen ( dat ass de Rank uewen am Monument
wou déi 8 Stangen zesumme kommen) an duerno schléit erém jiddereen sain eegene Wee an ...

Op den Tafelen hannert dem Monument fann dir d’'Nimm vun deene Leit aus der Gemeng Biekerich déi
zwangsrekrutéiert goufen — a wann dir d’Zuel op den Tafelen kuckt, kann dir iech e Bild maachen dovun wat
de Crime vun der Zwangsrekrutéierung fir d'Gemeng Biekerich bedeit huet.

Hei e klengen Auszuch aus der Ried vum Edy Graf, President vun der Amicale a sengem Schlusswuert warend
der Aweiung :

,,,,, Mir schreiwen haut her alleguerten zesummen dest neit Kapitel vun der Biekericher Geschicht an am
Numm vun der Amicale des Enrolés de Force, wéll ech der Biekericher Gemeng mat un hirer Spétzt den de-
pute-maire Camille Gira e ganz gousse Merc/ ausschwatzen, fir dat wat s/ haut her an der Gemeng am Senn
vun der Erénnerung maachen.

Camille - dat heiten ass e memorabelen Dag fir d'Gemeng Biekerich, an ouni deng positiv Astellung esou wer
aain onermiddlechen Asaz am Kader vun désem Projet war aat heiten sécherlich nit méiglich gewiescht...”

E grousse Merci geet och haut un den aktuelle Buergermeeschter Thierry Lagoda mam Schaffen- a Gemenge-
rot, well si zénter der Aweiung d* Monument émmer mat schéine Blumme réschten an domat der Krichsge-
neratioun hire Respekt ausdrécken.

Edy Graf
President vun der Amicale Enrolés de Force, Sektioun Biekerich-Ell-Réiden

